
Дашдемир ШЕРИФАЛИЕВ

ООН-дин ва ЮНЕСКО-дин 
къаюмвилик кваз гьар йисуз, 
21-февралдиз, дуьньяда Халкьарин 
арадин дидед чIаларин Югъ къейд-
зава. Квахьзавай гъвечIи халкьарин 
чIалар, меденият хуьнин ва вилик 
тухунин мураддалди 1999-йисан но-
ябрдиз ЮНЕСКО-дин Генеральный 
конференциядин 30-сессиядин къа-
рардал тестикьарай и сувар, ингье 9 
йис я, Сулейман-Стальский районда 
чIалан конференциядин къайдада 

кьиле тухузва. Адан тешкилатчияр 
райадминистрациядин руководство, 
ДГУ-дин филологиядин факультет-
дин чIаларин кафедра ва Имам Яра-
лиеван мергьяматлувилин «Умуд» 
фонд я. 

ИкI, гъилевай йисан 19-фев-
ралдиз Кьасумхуьре, Ибадуллагь 
Тагьирован тIварунихъ галай куль-
турадин Дворецдин чIехи залда, 
нубатдин сеферда яз лезги чIалан 
пешекарар, устадар, муаллимар 
илимдинни тежрибадин IХ конфе-
ренциядиз кIватI хьана. Къазанфар 
Зульфикъарован лезгийрин сифте 
азбукадин - «Лезгийрин абжуз» - 
150 йисан юбилейдин лишандик 
кваз ам «Лезгийрин кхьинар. Адан 
эвел кьил-чешмеяр ва вилик фин» 
темадай хъсан тешкиллувал аваз 
кьиле фена. 

Конференциядин кIвалахда Су-
лейман-Стальский райондин регь-
бер Нариман АбдулмутIалибова, 
РД-дин милли политикадин ва дин-
дин крарин рекьяй министр Энрик 
Муслимова, машгьур публицист, 
тарихдин илимрин кандидат, РФ-
дин культурадин лайихлу работник 
Ризван Ризванова, Сулейман-Сталь-
ский райондин культурадин Управ-
ленидин начальник, Дагъустандин 

халкьдин шаир Майрудин Баба-
ханова, «Лезги газетдин» кьилин 
редактор Мегьамед Ибрагьимова, 
Дербент шегьердин педколлеждин 
директор Шарафудин Саидова, 
шаир ва журналист Владик Батма-
нова (трибунадихъай абуру чпин 
фикирарни лагьана), гьакI Кьибле-
патан Дагъустандин районрай лезги 
чIалан муаллимри, культурадин 
хилен ва яратмишунин интелли-
генциядин векилри ва дидед чIалан 
къадир авай ксари иштиракна. 

Мугьманар тебрикунин, конфе-

ренциядин иштиракчийриз дидед 
чIалан сувар  мубаракунин ва ди-
дед чIал хуьнин макьсаддикай гаф 
рахуналди, мярекат райондин кьил 
Нариман АбдулмутIалибова ачухна 
ва кьиле тухвана. «Дуьньяда гьар са 
вацра 2-3 чIал квахьзава. Къе чун чи 
чIал хуьн, ам авай гьалдиз килигун, 
чирун ва вилик тухун патал гьялна 
кIанзавай месэлаяр тайинарун патал 
кIватI хьанва. Асиррин деринрай 
атана, къе чав агакьнавай лезги 
чIал, халкь чна куь куьмекдалди 
эбеди ийида…»,- кьилди къачуртIа, 
лагьана ада. 

«Лезгийрин сифте азбука. Ам 
арадал атунин тарих, къурулуш ва 
мана-метлеб» темадай итижлу чIехи 
доклад Сулейман-Стальский рай-
ондин культурадин Управленидин 
начальник Майрудин Бабаханова 
авуна. Конференциядал гьакI Ме-
гьарамдхуьруьн райондин УО-дин 
начальник Алаудин Саидов, шаир  
Сажидин Саидгьасанов, журналист 
Абидин Камилов, «Лезги газетдин» 
кьилин редактордин заместитель 
Куьрогъли Ферзалиев, Къазанфар 
Зульфикъарован неве Ибадуллагь 
Къазанфаров, Ахцегь райондин 
культурадин Управленидин на-
чальникдин заместитель, шаир 

Сулейман Сулейманов ва пара ма-
сабур рахана. 

Конференциядин сергьятраваз 
Сулейман-Стальский райондин 
лап хъсан са жерге муаллимризни 
аялриз Гьуьрметдин грамотаяр, 
рикIел аламукьдай пишкешарни 
пулдин премияр гана. Къейдин, 
И.М.Яралиеван «Умуд» фондуни 
чIалан конференциядин метлебдиз 
300 агъзур манат пул чара авунвай. 
Метлеблу шад мярекат райондин 
гьевескар артистринни, аялрин 
яратмишунин КIвалин коллектив-

дин концерт гуналди ва мугьма-
нар къунагъламишуналди давам 
хьана. Лезги чIал хуьнин чIехи 
конференция тешкилуник иллаки 
чпин еке пай кутур «Сулейман-
Стальский район» МР-дин кьил 
Н.Ш.АбдулмутIалибоваз, райондин 
культурадин Управленидин на-
чальник, Дагъустандин халкьдин 
шаир М.Б. Бабахановаз, зурба ва-
танперес, общественный деятель, 
мергьяматлувилин «Умуд» фонду-
нин председатель И.М.Яралиеваз 
конференциядин иштиракчийри 
«Сагърай!» малумарна.

ЧIалан конференциядикай ма-
лумат чаз «Дидед чIал хуьх!» 
эверуналди кхьенвай жуван фикир-
ралди алава хъийиз кIанзава.

ЧIал ава – халкь ава, чIал авач 
– халкь авач. ЧIал миллет хуьзвай 
къалханни я, турни, - лугьуда лез-
ги мисалда. Шаксуз, халкьдикай 
халкь ийизвайди адан чIал я, хайи 
дидедин чIал. Инсандиз вичин 
дидед чIал чир тахьун айиб я, адан 
бедбахтвал я, амма чIал кваз такьун, 
чириз кIан тахьун – халкьдиз хаин-
карвал. «Халкьдин эбедивал адан 
чIала ава», («Бессмертие народа 

ЦIИЙИ КЪУЛЛУГЪ 
МУБАРАКНА ЛЕЗГИ ХАЛКЬДИН МИЛЛИВАЛ 

КВАДАР ТИЙИН

АХЦЕГЬРИН ЦРБ – 
КЪ.ПАЛЧАЕВАДИН 

ТIВАРУНИХЪ

ТЕШКИЛЛУДАКАЗ КЬИЛЕ ФЕНА

21-ФЕВРАЛЬ МИЛЛИ ЧIАЛАР ХУЬНИН ЮГЪ 

ЦIИЙИ МАШИНАР 
ВАХКАНА

18-февралдиз райондин депу-
татрин Собранидин нубатдин засе-
данидал чи машгьур ватанэгьли, ре-
спубликадин дагъви дишегьлийрин 
арада медицинадин рекьяй сифте 

алим Къемер Пал-
чаевадин-Адыгуь-
зеловадин тIвар 
эбеди авунин, яни 
Ахцегь ЦРБ гьа-
дан тIварунихъ 
ягъунин къарар 
акъудна. 30 йиса-

лайни артух девирда Бакуда виле-
рин азаррин рекьяй илимдинни ах-
тармишунрин институтдин дирек-
тордин заместителвиле кIвалахай 
бажарагълу ахцегьвиди 1952-йисуз 
агалкьунралди кандидатвилин ва 
ирид йисалай докторвилин дере-
жаяр хвена.

Чи ватанэгьли Ками-
ла Султанагьмедовна 
Гьамзатова «Дагъу-

стан» РГВК-дин (республикадин 
государственный вещательный 
компания) руководителдин къул-
лугъдал тайинарнава. РД-дин 
информатизациядин, алакъадин 
ва массовый коммуникаций-
рин Министерстводин пресс-
къуллугъдин делилралди, Камила 
Гьамзатова 2018-йисан нояб-
рдилай «Дербентские новости» 
информцентр» тIвар алай муни-
ципальный автономный идарадин 
кьиле акъвазнавай. Виликдай 
ада республикадин Кьилин ва 

Гьукуматдин администра-
циядин пресс-къуллугъда, 
Халкьдин Собранидин ин-
формационно-аналитический 
отделда, гьакIни халкьарин 
арадин «Махачкъала» аэро-
портунин пресс-къуллугъда 
кIвалахзавай. Къейдин, Еле-
на Тагьирова «Дагъустан» 
РГВК-дин кьиле 2016-йисан 
майдилай авай. 

Камила Гьамзатовадиз 
цIийи къуллугъ «Ахцегь рай-
он» МР-дин кьил Осман 

Абдулкеримова мубаракна. – За 
гьисабзавайвал, цIийи къуллугъ-
дал тайинарун куьне медиа про-
странство вилик тухунин карда са 
мураддихъ рекье тунвай зегьмет 
чIугунин ва виниз тир пешекарви-
лин нетижа я. За куь агалкьунрал 
рикIин сидкьидай шадвалзава. 
Инанмиш я хьи, региональный 
телевидениедихъ лайихлу руково-
дитель хьанва. Ахцегь райондин 
вири агьалийрин тIварунихъай за 
квез цIийи къуллугъ мубаракзава. 
За куьн гележегдани яратмишу-
нин жигьетдай вилик финик умуд 
кутазва, – къейдна ада. 

«А хцегь район» МР-дин ад-
министрацияда ГАЗель Next мар-
кадин цIийи машинрикай куьлегар 
вахкунин серенжем кьиле фена. 
Абур муниципалитетди «Хуьрерин 
территорияр вири патарихъай вилик 
тухун» федеральный программадай 
къачуна. РикIел хкин, Ахцегь район 
Россиядин Федерациядин хуьруьн 
майишатдин Министерстводин 
къейднавай программада иштирак-
завай региональный кьве муници-
палитетдикай сад я. Ахцегь районда 
и программадай девирдин истеми-
шунрив кьур спорткомплексдин ва 
аялрин бахчадин эцигунар кьиле 
физва. Райондин Центральный 
больницади мобильный ФАП къа-
чунва. Алай йисуз гьакI райцентрда 
120 чкадин школадин эцигунарни 
кьиле тухудайвал я.

Райондин руководстводин къа-
рардалди транспортдин такьатар 
Ахцегьрин 1-нумрадин СОШ-див 
ва Гъаниеван тIварунихъ галай 

1-нумрадин ДЮСШ-див вахканва. 
«Ахцегь район» МР-дин кьилин 
заместиделдин гъиляй аялар патал 
автобусрин куьлегар Ахцегьрин 
1-нумрадин СОШ-дин директор 
Сафинат Мамаевади ва спортшко-
ладин директор Марсель Гьажиева 
къачуна. Вадим Агъасиева руково-
дителриз цIийи машинар мубаракна 
ва абур менфятлудаказ, къулайдаказ 
ва саламатдаказ ишлемишун вичин 
мурад тирди лагьана. 

«Къе спорт вилик финин 
шартIара, юлдашвилин гуьриш-
мишвилерин кьадар артух хьунихъ 
галаз алакъалу яз спортсменар 
патал машиндихъ садрани тахьай 
хьтин игьтияж ава.  ЦIийи машин 
къачун куьн патал важиблу я. И 
карди спортдин рекьяй гележег авай 
жегьилар вилик финин асул месэла 
гьялуниз куьмекда. Чна райондин 
руководстводиз дикъетдай чухсагъ-
ул лугьузва»,-къейдна М.Гьажиева.

ДИДЕД ЧIАЛ ХУЬН

(лезги чIалан конференциядай)



– в его языке»), - лагьанва Чингиз 
Айтматова. 

ТIебии кар я, къадим девир-
рилай кьулухъ гьар са халкь ви-
чин чIал, вичиз хас тир лиша-
нар, кьетIенвилер, адетар, яни 
халкь вичи-вич хуьз алахънава. 
Вучиз лагьайтIа, халкьдин вири 
кьетIенвилер чIала, чIалан генети-
кадин «кодда» авайди ада гьиссзава. 
Гьакъикъатдани, чIала халкьдин 
тарихдин ва культурадин девлет 
хуьзва. Чалай жуван чIал хуьз ва 
ам къведай несилривни агакьариз 
алакьайтIа, чун халкь эбеди ийизвай 
халис ватанпересар я. Чпин чIалар 
хуьз тахьай пара халкьар чилелай 
квахьна ва исятдани квахьзава. 

Хуьзвани чна чи чIал лазим 
тир къайдада хъсандиз лагьайтIа, 
ваъ.  КIвалелай, (аялар кисун патал 
сятералди урус мультикриз килигиз 
телевизордин вилик ацукьарзава), 
вири мярекатар урусдалди тир 
садикдилай, сифтегьан классрин 
тарсарни урус чIалалди тухузвай 
школадилай башламишна, чна чи 
аялриз гъвечIизамаз гужуналди 
урус чIал акъудзава. Гьатта хуьруьн 
чкадани «акьалтIай медени» диде-
бубаяр хизанда чпин аялрихъ галаз, 
гуя абуруз школадин программа 
чириз регьят жеда лугьуз, урус 
чIалал рахазва. «КIелиз-кхьиз че-
тин, хуьруьн сергьятрай акъатайла 
саки лазим амачир лезги чIалакай 
вучда?» лугьурбурни ава. Эхирим-
жи вахтунда, гьайиф хьи, дидед 
чIалан гъавурда гьатиз, рахаз те-
жезвай ва я урус, азербайжан гафар 
какахьна рахазватIани, кIелиз-кхьиз 
тежезвай лезгияр пара жезва. Им 
чи чIал квахьунин къурхулувилик 
квайди тестикьарзавайвилин делил 
я. Хайи чIал чна садани я хкязавач, 
я маса къачузвач. Ам диде-буба, 

багърияр, ватан хьиз, кьисмет я. 
Дидедин ивидихъ, некIедихъ, лай-
лайдихъ галаз аялдиз къвезва. Алай 
вахтунда баладиз нек тахгузвай, 
кьепIинин кьилихъ ацукьна лайлай 
ягъ тийизвай дидеяр туьретмиш 
жезвайвиляй ятIа, белки, чи аялриз 
лезгидалди рахаз, кхьиз чир тахьун. 

Гьелбетда, инсандиз гьикьван 
гзаф чIалар чир хьайитIа, гьакьван 
хъсан я. Инсандиз шумуд чIал 
чизватIа, ам гьакьван сеферда ин-
сан я лугьур камаллу ихтилат ава. 
Чи уьлкведа государственный ва 
халкьарин арадин алакъадинди тир 
урус чIал чир хьун чна, шаксуз, 
тебрикзава. Разивилелди лугьун, ам 
чин тийдай лезги саки авач. Гьа са 
вахтунда дидед чIални хвена кIанда 
эхир. Лезги халкь кьве патал, кьилди 
кьве уьлкеведиз пайна, лезги чIал 
азербайжан ва урус чIаларин таъ-
сирдик харчи жез цIразвай шартIара 
жуван дидед чIал квадар тавун чи 
гьар садан намусдин кар, буржи 
хьун герек я.

Чи шартIара аялдиз дидед чIал 
чир хьун-тахьун асул гьисабдай 
диде-бубадилай, иллаки дидедилай 
аслу я. «ЧIал дидеди, кIвал бубади 
хуьзва» мисал бинелуди я. Хизан-
да лезги чIалал рахазвай, гъвечIи 
чIавалай япара лезги шииррин, 
милли мани-макьамдин ван гьат-
завай, столдал лезги газет-журнал 
алаз аквазвай аялдиз дидед чIал чир 
жеда ва къадирни жеда адаз хайи 
халкьдин, чилин. Дидед чIалаз ва 
чIал хуьзвай устадриз – шаирриз, 
писателриз, мухбирриз гьуьрметни 
гьахьтин хизанда жеда. 

Эхирдай заз аялрин диде-бу-
байрихъ элкъвена тавакъу ийиз 
кIанзава: гьуьрметлубур, чи чIалан, 
халкьдин гележег куь гъилевайди 
аннамишна хьиз, аялриз дидед чIал 
чира, урус чIал адаз чун галачизни 
чир жеда. Лезги халкьдин милливал, 
бинеяр квадармир.  

Шамсуллагь АЗИЗОВ,
УЖКХ-дин начальник

Райондин хуьрерин гзаф чкайра дар куьчеяр, 
куьгьне «магьалар», сихдаказ эцигнавай 
кIвалер себеб яз контейнеррин майданар тада-

ракламишун патал чилин участокар тахьуниз килигна 

райондин УЖКХ-ди контейнеррин майданар авачир 
чкайрай коммунальный кIеви амукьаяр (ТКО) чувалра 
аваз хутахунин къарар кьабулнава. Адан бинедаллаз ва 
агьалийриз ТКО кIватIунин рекьяй къуллугъар кьилиз 
акъудунин, абурай абонентвилин гьакъи къачунин 
мурадралди райондин УЖКХ-ди зирзибил тухунин 
рекьяй автомашин кардик кутунва (зирзибил тухузвай 
авай машинрилай гъейри). Зирзибил кIватIунин марш-
рутар ва кIеви коммунальный амукьаяр (ТКО) тухунин 
график идарадин сайтда ава.

КЪАРАР КЬАБУЛНАВА

ЖЕНГЕРАЙ ХТУН КЬИСМЕТ ХЬАНАЧ

ЯШАЙИШДИН 
СУБСИДИЯР ГУДА

МЕТЛЕБЛУ СЕРЕНЖЕМ

Дагъустанда саки 900 
километрдин мензилда 
газопровод туькIуьрун 

патал «Газпромди» 13 миллиард 
манатдилай гзаф пул чара ийида. 
Дагъустан газламишунин про-
грамма туькIуьрнава ва адал чи 
республикадин Кьилин везифаяр 
вахтуналди тамамарзавай Сергей 
Меликова ва «Газпромдин» Прав-
ленидин регьбер Сергей Миллера 
къулар чIугунва. Гележегда Дагъ-
устандин 23 райондин 190 хуьр 
газламишун фикирдиз къачунва. 
Гила кьакьан дагълух Агъул, Рутул, 
Унцукуль ва Ахвах районривни 
тIебии газ агакьда. Идахъ галаз 
санал гьакI газ пайдай станциярни 
реконструкция хъийида. Исятда 
Дагъустан 89,5 процентдин газла-
мишнава. 2026 йисалди Дагъустан 
тамамвилелди газламишда.

ЛЕЗГИ ХАЛКЬДИН МИЛЛИВАЛ 
КВАДАР ТИЙИН

Образованидин макан тир 
хизандай акъатнавай 
Микаилни кIелунрикай 

яргъа яз амукьнач. А вахтунин 
Ахцегьрин ирид йисан школа куьтя-
гьайдалай гуьгъуьниз Микаил Ма-
хачкъалада авай Орджоникидзедин 
тIварунихъ галай индустриальный 
техникумдиз гьахьна ва 1936-йисуз 
техникум агалкьунралди куьтягьай-
ла ам Дагъустандин педагогический 
институтдин тарихдин факультет-
диз гьахьна. 1939-йисуз тарихдин 
муаллимвилин диплом гваз рай-
ондиз хтай Микаил Ахцегьрин 
школадиз муаллимвиле рекье тунай. 

Жегьил касдиз мад гьихьтин 
мурад жедай кьван? Сагълам беден, 
гьеле лап жегьилзамаз кьве диплом 
ва рикI алай пешедай кIвалах! 
Яшамиш хьухь ва уьмуьрдикай 
кеф хкудур! Гьайиф хьи, уьмуьрдин 
кьисметар гагь-гагь акьван гуьзле-
миш тавурбур, инсафсузбур жеда 
хьи, инсандив гьич ял акьадаризни 
тадач. Микаилан кьисметни гьакI 
хьана, адан лап гуьзелдиз башла-
мишай уьмуьр дяведи хабарсуз 
атай тIурфанди хьиз, дарбадагъна 
тухвана. Ихьтин вахтунда жуван 
кьисметдикай пай къачурбур гзаф 
хьуни рикI секинарда.

КIвалахиз башламишай са шу-
муд вацралай Микаил РККА-дин 
жергейриз тухвана. А девирда гзаф-
буру хьиз, адани Ватандин кьилел 
кIватI жезвай чIулав циферикай 
гьич фикирни ийизвачир. А йисарин 
жегьилрин ватанпересвилин руьгь 
хкаж хьунал анжах дамах ийиз 
жеда. Микаилан руьгьни гьа ихьтин 
ватанпересвилив ацIанвай. 

Адан ватанпересвилин гьиссе-
рин шагьидвал армиядай хтанвай 
чарари ийизва. Ингье ада 1940-йи-
сан 29-сентябрдиз кIвализ рахкъу-
рай чарче кхьизва. «Зун женги-
нинни политикадин жигьетдай 
гьазур хьунай отличник я. Чун 
Литвада хьана. Чна ана 700 
километрдин мензилдиз поход 
авуна. Ам зи уьмуьрда рикIелай 
тефидайди хьана. Залай и ва геле-
жегда мад сеферда кьиле тухвай 
походра викIегьвал къалуриз 
алакьна. Походар четинбур тир: 
датIана марфар къвазвай ва чун 
ачух цавун кIаник ва я окопра 
хьана. Саки гатун вири вахтун-
да чун лагерра, ученийра авай». 
Гьа и чарче ада вичи Москвадин 
высший военный педагогвилин ин-
ститутдиз гьахьиз документар рекье 
тунвайвиликайни суьгьбетзава. И 
чар кIелайла а вахтунда Микаила 
адакай гьихьтин ватанпересвилин 
руьгьдаллаз кхьизватIани, аскерви-
лин къуллугъ авун гзаф четин тирди 
кьатIуз жезва. 

Аквадай гьаларай а девирда 
кьиле физвай вакъиайри Микаил 
Москвадиз ваъ, Брестдиз акъудна. 
Ина ада Яру Армиядин политра-
ботниквилин курсара кIелзавай. 
Ада сифте яз и кардикай 1941-йисан 
6-апрелдиз кхьенвай чарче вичин 
стха Мамедаз (и цIарарин автордин 

бубадиз) хабар гузва. Гьа и чарче 
ада вичи и курсар хъсан ва лап 
хъсан къиметралди куьтягьдайдан 
патахъай гаф гузва.

Ингье кьисметди Микаилаз мад 
секинвал гузвач. Са тIимил вахту-
нилай, яни 1941-йисан 3-июлдиз 
вичин даш Лифридиз (и цIарарин 
автордин чIехи бубадиз) хтай чар 
рикIик къалабулух квачиз кIел 
жериди хьанач. Ингье ада вуч 
кхьизватIа: «Чна вирида курса-
рин эхир хьун гуьзлемишзавай, 
госэкзаменриз гьазур жезвай, 
амайди вири 5 югъ тир, амма чаз 
и кар кьисмет хьанач. Чи казарма 
сергьятдин лап мукьув гвай. Чун 
пакаман сятдин кьудаз ксанвай, 
ахпа бейхабар гьич садрани 
ван тахьай ванералди ахварай 
аватна. Гьич ара атIун авачиз 
артиллериядин тупарай язавай 
кичI кутадай къати ванер кисза-
вачир. Чаз гзаф машинар ва маса 
шейэр кузвайди акуна. Бейхабар 
ихьтин вакъиа кьилел атай чна са 
гуж баладалди парталар алукIна, 
яракь къачуна, амма экъечIиз 
хьун мумкин тушир…».

Гьа икI, Вагьабов Микаил, фа-
шистрин чапхунчийри бейхабар 
башламишай четин ва яргъал дяве-
дин сифте сятра, нерин тахта хана 
госпиталдиз аватна. Микаилан му-
рад, чарчи шагьидвалзавайвал, тади 
гьалда хер сагъар хъувуна женгиниз 
хъфин ва вичи кхьизвайвал «…
Руьгьдай ават тавуна, тадиз дя-
ведиз хъфена, душманар эхирдал 
къведалди терг авун» тир. 

Хер хьанвай Микаил Тула ше-
гьердин госпиталдиз акъатна. Ина-
ни адан рикI тади гьалда хер сагъ 
хъувуна дяведиз хъфинихъ кузвай. 
И кардин гьакъиндай, гьеле хирен 
кьилел къиздирмадини азият гузвай, 
Микаила 1941-йисан 20-июлдиз 
вичин стха (лезгийрин писатель) 
Исмаил Вагьабоваз ракъурай чарче 
кхьизва: «Эгер мад заз къиздир-
мади тади гун тавуртIа, зал алай 
хер са шумуд йикъалай сагъ 
хъижеда, зун инай эхкъечIда ва 
мад инсанар недай нахаяр тир 
фашистрихъ галаз женг чIугваз 
фронтдиз хъфида. За Ватандин 
вилик зи буржи гьич са декьи-
кьадани рикIелай ракъурзавайди 
туш. Зун яракь гъиле кьуна, эхи-
римжи нефес амай кьван, жуван 
вири къуватар Ватандин намус 

хуьн патал серфиз гьазур я. Зун 
дериндай инанмиш я хьи, чна 
алчах душманар сад амай кьван 
терг ийида».

Аскервилин чарар! Сундухра 
къатара аваз, хайи инсанри гъиле-
ра кьаз, несилрин вилерал къени 
накъвар гъизвай абур йисарай 
йисариз, рикIерай рикIериз физва. 
Абуру Ватан кIан хьунин, ватанпе-
ресвилин гьиссер артухарзава, ин-
сафсуз дяведи мурадриз хар ягъай 
жегьилрин кьисметрикай туькьуьл 
суьгьбетарзава, чав абурун гьайиф 
чIугваз тазва. 

Хер хьана Туладин госпиталда 
авайла Микаилан вичин гъвечIи ва-
тандиз чарар кхьиз ва Ахцегьай ви-
чиз датIана чарар къвез хьана. Амма 
гуьгъуьнай ам мад душмандихъ 
галаз женгер чIугваз дяведиз хъфей-
далай кьулухъ и алакъа амукьнач. 
Чав адан а вахтунда кхьенвай анжах 
са чар гва. Амни 1942-йисан 5-фев-
ралдиз стха Исмаилаз кхьенвайди я. 
Чарче ада фадлай мукьвабурухъ га-
лаз алакъа авачирвиликай, Исмаил 
ВКП (б)-дин Кьурагьрин райкомдин 
2-секретарвилиз рекье турвили, 
вичи Махачкъаладиз хкай чарар 
адав ахгакь тавурвиликай, гила 
анжах и хабарар вичин вах Сели-
матан чарчяй чир хьайивал кхьизва. 
Ахцегьа мукьва-кьилийри ам дяведа 
телеф хьанвайдай гьисабнавай.

«Исмаил! Партияди, Ватанди 
зал мад сеферда фашистрин мер-
димазарар тергиз ихтибар авунал 
гзаф шад я. Зун 1942-йисан 12-ян-
вардилай дяведа (Смоленский 
фронтда) ава. Чна гатазва ва 
мадни эхирдал къведалди Гитле-
ран фашистрин чапхунчияр га-
тада. Зун и мукьвара партиядин 
жергейриз перевод хъувунва. И 
вакъиади партиядин, Ватандин 
вилик зи буржияр мадни артухар-
зава. Алай йисан 15-январдилай 
за батареядин комиссарвиле 
кIвалахзава. Чи батареядин агал-
кьунар писбур туш, гаф гузва хьи, 
душманар терг авуна чна мадни 
хъсан агалкьунар къазанмишда». 
Гьа и чарче ада тIварар кьаз вири хи-
зандиз, мукьва-кьилийриз саламар 
рекье твазва ва вичихъ галаз алакъа 
хуьниз эверзава.

Дяведа хирер хьана мад сеферда 
Омскда, Саранскда хьайи Микаил 
цIийи кьилелай дяведин женгериз 
хъфида. Ваъ, душманар Берлиндиз 
къведалди чукурунин ва гьана 
абур тергунин мурад Микаилавай 
вичивай кьилиз акъудиз хьанач. И 
везифа гьа вич хьтин агъзурралди 
маса советрин аскерри кьилиз 
акъудна. Амма Микаилан кьисмет, 
адан уьмуьр, ам гьикьван экуьди, 
ялавлуди хьанатIани, куьруьди хьа-
на. 1942-йисан эхирда Калининский 
фронтда Вагьабов Микаил Абдулва-
гьабович игитвилелди, душмандихъ 
галаз хьайи къати женгера, телеф 
хьана.

Зулумат дяведи Микаил хьтин 
гьикьван жегьилрин чанар телеф-
на. Чав анжах абурун умударни 
фикирар кхьенвай, куьруь, йис-
йисандавай хъипи жезвай чарар га-
мукьзава. Абуру чи къенин уьмуьр 
саламатди хьун патал чпин чанар 
гана. Къуй несилриз абурун къадир 
хьурай!

Шикилда: Микаил Вагьабов 
(вахтуни шикилдин ери квадар-
нава).

ГЬИЧ СА КАСНИ, ГЬИЧ СА ЗАТIНИ РИКIЕЛАЙ ФЕНВАЧ!

М.НАРИМАНОВ, 
журналист

Залум дяведи гьикьван мураддал алай жегьил чанар телефна, 
гьикьван гужлуз куькIвенвай гьетер-рикIер туьхуьрна. Гьа ихьтин-
бурукай сад ахцегьви Вагьабов Микаил Абдулвагьабовични тир. 
1916-йисуз дидедиз хьайи, 1921-йисуз анжах 5 йис тирла, ам бубадивай 
хьана.

Айишат КЪУРБАНОВА

И мукьва Махачкъалада, Ду-
ствилин КIвалин Лацу залда, Дагъ-
устандин дишегьлийрин Союздин 
шазан йисан кIвалахдин нетижаяр 
кьадай конференция кьиле фена. 
Ада РД-дин милли политикадин 
ва динрин крарин рекьяй Министр 
Э. Муслимова ва Дагъустандин 
дишегьлийрин Союздин председа-
тель И. Мамутаевади иштиракна. 
Абур анал тебрикар гваз кIватI 
хьанвайбурун вилик рахана. Кьилди 
къачуртIа, И. Мамутаевади лагьана:

-И гуьрчег залда Дагъустандин 
вири пипIерай атанвай гзаф акьуллу, 
жавабдар, тайин мураддихъ ялза-
вай дишегьлияр санал акунал зун 
гзаф шад я. Алатай йисан малум 
тир четинвилеризни килиг тавуна, 
чна пара кIвалахар тамамарна. 
Амма гьеле чи вилик хъувуна кIани 
хейлин крар кума. Гьар йикъан 
кIвалахда чна кьилин фикир ре-
гионда ислягьвал ва саламатвал 

таъминаруниз гана кIанда. Чун чи 
аялар терроризмдин ва наркома-
ниядин чIуру таъсирдикай хуьниз 
мажбур я…

Ада чина зирзибилар хутахунин 
рекьяй арадал атанвай гьалари-
кайни гьайиф чIугуналди лагьана. 
Гуьгъуьнай И. Мамутаевади Дагъ-
устандин дишегьлийрин Союздин 
цIийиз арадал гъанвай жегьилрин 
Палатадин метлебдикай ва вези-
файрикай ихтилатна. Чи райондин 
дишегьлийрин Союздин жегьилрин 
Палатадин председателвиле Ирада 
Ширванова тайинарнава.

 Инал коронавирусдиз ва агьа-
лийриз адаз акси вакцинаяр ягъуниз 
талукь месэладай РД-дин здраво-
охраненидин Министерстводин 
медкуьмек тешкилунин управле-
нидин начальник М.Гьасановади 
суьгьбетна. Конференциядал гьакI 
кIвалахдин алай йисан планарни 
веревирдна. Мярекат адан ишти-
ракчийри санал шикилар ягъуналди 
куьтягь хьана.

Дагъустан Республикадин 
Минстройди набутриз 
кIвалер къачунин про-

граммадиз субсидияр гун давамар-
дайвал я. ЦIи и мураддиз респу-
бликадин бюджетдай 300 миллион 
манат пул чара ийида. Ида саки 
250 набуддиз ва я набуд авай хи-
занриз куьмекдай мумкинвал гузва. 
Къейдин, инал вичикай суьгьбет 
физвай месэла 2019-йисалай инихъ 
уьмуьрдиз кечирмишзава. И вах-
тунда игьтияж авайбуруз 880 мил-
лион манатдилай гзаф субсидияр 
ахъайнава. 

Яшайишдин субсидия къачуз-
вай касди вичин патайни 750 агъзур 
манатдилай тIимил тушиз пул эци-
гун лазим я. Субсидиядин кьадар 
1 миллионни 823 агъзур манатдиз 
барабар я. Ам къачуз кIанзавайбуру 
Дагъустандин Минстройдиз ва я 
МФЦ-диз заявка гун лазим я. 

ТАМАМВИЛЕЛДИ 
ГАЗЛАМИШДА

ТЕРРОРИЗМ – 
УГРОЗА ОБЩЕСТВУ

РОССЕЛЬХОЗНАДЗОР ИНФОРМИРУЕТ

ВАЖНО ЗНАТЬ

ПЕРЕПИСЬ НАСЕЛЕНИЯ ПЕРЕНЕСЕНА 
НА СЕНТЯБРЬ 2021 ГОДА

ДЛЯ ЧЕГО НЕОБХОДИМА ВЫПИСКА
ИЗ ЕГРН?

И.С.БЕКЕРОВ,
врио начальника МО 
МВД России «Ахтынский»

Экстремизм и терроризм 
в любых формах своих 
проявлений преврати-

лись в одну из самых опасных 
проблем, с которыми человечество 
вошло в XXI столетие. Терроризм 
представляет реальную угрозу на-
циональной безопасности страны: 
похищение людей, взятие залож-
ников, случаи угона самолетов, 
взрывы бомб, акты насилия в этно-
конфессиональных конфликтах, 
прямые угрозы их реализации и 
т.д. Поэтому проблема противо-
действия терроризму и экстремиз-
му в Российской Федерации – это 
одна из наиболее важных задач 
обеспечения безопасности на го-
сударственном уровне.

Правовую основу борьбы с экс-

тремизмом и терроризмом состав-
ляют: Конституция Российской 
Федерации, Уголовный кодекс 
Российской Федерации, Кодекс 
Российской Федерации об адми-
нистративных правонарушениях 
и другие Федеральные Законы. В 
них содержатся правовые опреде-
ления и организационные основы 
противодействия экстремисткой и 
террористической деятельности, 
в частности под терроризмом 
понимается идеология насилия и 
практика воздействия на обще-
ственное сознание, на принятие 
решений органами государствен-
ной власти, органами местного 
самоуправления или международ-
ными организациями, связанные 
с устрашением населения и (или) 
иными формами противоправных 
насильственных действий. Экс-
тремизм же представляет собой 
возбуждение социальной, расовой, 
национальной или религиозной 
розни; пропаганду исключитель-
ности, превосходства либо не-
полноценности человека по при-
знаку его социальной, расовой, 
национальной, религиозной или 
языковой принадлежности или 
отношения к религии.

Кодекс об административных 
правонарушениях Российской 
Федерации предусматривает такие 
противоправные действия экстре-
мистского характера, как: нару-
шение законодательства о свободе 
совести, свободе вероисповедания 
и о религиозных объединениях 
(ст. 5.26 КоАП РФ); пропаганда 
и публичное демонстрирова-
ние нацисткой атрибутики или 
символики (ст. 20.3 КоАП РФ); 
производство и распространение 
экстремистских материалов (ст. 
20.29 КоАП РФ), которые влекут за 
собой административные штрафы 
и аресты.

Действия и преступления, име-
ющие террористический характер, 
регулируются исключительно 
Уголовным кодексом Российской 
Федерации, а именно статьей 205 – 
террористический акт, есть совер-
шение взрыва, поджога или иных 
действий, создающих опасность 
гибели людей, причинения значи-
тельного имущественного ущерба, 
либо наступления иных обще-
ственно опасных последствий, 
если эти действия совершены в 

целях нарушения общественной 
безопасности, устрашения насе-
ления, либо оказания воздействия 
на принятие решений органами 
власти, а также угроза соверше-
ния указанных действий в тех же 
целях. Преступления террори-
стического характера влекут за 
собой наказание в виде лишения 
свободы на разные сроки вплоть до 
двадцати лет, а также пожизненное 
лишение свободы.

Опасность террористического 
акта заключается еще и в том, что 
к нему невозможно подготовить-
ся заранее, поэтому гражданам 
следует всегда быть вниматель-
нее. Следует проявлять особую 
осторожность на многолюдных 
мероприятиях, в популярных раз-
влекательных заведениях, торго-
вых центрах.

В связи с этим МО МВД Рос-
сии «Ахтынский» рекомендует 
жителям Ахтынского и Докузпа-
ринского районов:

- никогда не принимайте от 
незнакомцев пакеты и сумки, не 
оставляйте свой багаж без при-
смотра;

- если вы обнаружили забытую 
или бесхозную вещь в обществен-
ном транспорте, опросите людей, 
находящихся рядом. Постарайтесь 
установить, чья она или кто мог 
ее оставить. Если хозяин не уста-
новлен, немедленно сообщите о 
находке водителю;

- если вы обнаружили подо-
зрительный предмет рядом со 
своим домом, опросите соседей, 
возможно, он принадлежит им. 
Если владелец не установлен, не-
медленно сообщите о находке в 
отдел полиции.

- если вы обнаружили подо-
зрительный предмет в органи-
зации или учреждении района, 
немедленно сообщите о находке 
администрации.

во всех перечисленных слу-
чаях:

- ни в коем случае не трогайте, 
не вскрывайте и не передвигайте 
находку;

- не предпринимайте само-
стоятельно никаких действий с 
находками или подозрительными 
предметами, которые могут ока-
заться взрывными устройствами, 
это может привести к взрыву;

- зафиксируйте время обнару-
жения находки и незамедлительно 
сообщите в территориальный 
орган полиции;

- примите меры по недопуще-
нию приближения людей к подо-
зрительному предмету;

- постарайтесь сделать так, 
чтобы люди отошли как можно 
дальше от опасной находки;

- обязательно дождитесь при-
бытия оперативно-следственной 
группы, не забывайте, что вы явля-
етесь самым важным очевидцем.

Разъясните детям, что любой 
предмет, найденный на улице, мо-
жет представлять опасность.

Обращайте внимание на по-
дозрительных людей, предметы, 
на любые подозрительные ме-
лочи. Сообщайте обо всем подо-
зрительном сотрудникам право-
охранительных органов либо в 
дежурную часть отдела полиции 
по телефону 02 («Билайн» – 102; 
«Мегафон», «МТС» – 020) или в 
единую диспетчерскую службу по 
телефону 112.

ПОМНИТЕ! Террористиче-
ские группы могут установить 
взрывные устройства в самых не-
ожиданных местах.

Правильные, грамотные дей-
ствия каждого гражданина могут 
предупредить террористический 
акт, значительно снизить его по-
следствия, сохранить Вашу жизнь 
и жизнь других.

Руслан ДАГЛАРОВ,
начальник статуправления района

Правительство РФ приняло решение о 
проведении Всероссийской переписи 
населения в новые сроки — в сентябре 

2021 года. К этому времени ожидается стабили-
зация эпидемиологической ситуации в стране.

Напомним, решение о проведении переписи на-
селения в 2021 году было принято Правительством 
РФ летом 2020 года в условиях пандемии COVID-19 
и малой изученности нового вируса, с расчетом 
на улучшение эпидемиологической ситуации  в 
следующем году. В настоящее время в стране наме-
тилась позитивная динамика в борьбе с эпидемией 
COVID-19, постепенно снижается число новых слу-
чаев заболевания, запущена программа вакцинации. 
В этой связи сентябрь 2021 года рассматривается 
как «окно возможностей» для проведения Всерос-
сийской переписи населения в наиболее безопасный 
период. Проведение переписи в сентябре 2021 года 
даст возможность сохранить необходимую перио-
дичность, обеспечить сопоставимость, точность и 
корректность полученных статистических данных 
для дальнейшего сравнительного анализа как на 
национальном, так и на международном уровне.

Во-вторых, важнейшим организационным крите-
рием для проведения переписи является наибольшее 
присутствие населения по месту проживания. Прове-
денный Росстатом анализ событий последнего года 
и изменений в обществе за последнее десятилетие 
показал, что в сложившихся условиях оптимальным 
периодом для переписи является сентябрь. Это вре-
мя, когда люди возвращаются  из отпусков, активно 
готовятся к учебному и деловому году, решают раз-
личные вопросы с государством, чаще пользуются 
электронными услугами.

В Росстате также обращают внимание на то, что 
на переписях традиционно работает много перепис-
чиков-студентов. Старт переписи в сентябре позво-
лит им  не отрываться от учебы. Следует напомнить, 

что студентам, помимо денежного вознаграждения, 
работа на переписи традиционно зачитывается как 
практика. Еще один немаловажный фактор – в сен-
тябре на большей части территории страны сохра-
няются максимально комфортные погодные условия 
для работы переписчиков, а также не наблюдается 
массового распространения сезонных простудных 
заболеваний.

Напомним, что ранее об изменении сроков про-
ведения переписи населения из-за эпидемиологиче-
ской обстановки заявляли статистические службы 
США, Аргентины, Бразилии, Эквадора, Киргизии 
и некоторых других стран. Из-за пандемии произо-
шла корректировка сроков проведения не только 
переписей населения во всем мире, но и других 
масштабных мероприятий, в том числе Олимпи-
ады-2020, Чемпионата Европы по футболу, Евро-
видения и др. Всероссийская перепись населения 
впервые проходит в цифровом формате. Главным 
нововведением станет возможность самостоятельно 
заполнить электронный переписной лист на портале 
«Госуслуги». При обходе жилых помещений пере-
писчики будут использовать планшеты со специ-
альным программным обеспечением. Также пройти 
перепись можно будет на переписных участках, в том 
числе в помещениях многофункциональных центров 
оказания государственных и муниципальных услуг 
«Мои документы».

Это официальный документ, предоставля-
емый Росреестром, в котором указан соб-
ственник недвижимости, дата регистрации, 

характеристики объекта недвижимости, возможные 
обременения, аресты, запрещения на сделки с ним 
(ипотека, рента и т.д.).

Наиболее распространенные причины, для чего 
может потребоваться выписка:

- проверить объект недвижимости перед по-
купкой;

- узнать, кто собственник объекта;
- убедиться, что вы являетесь собственником;
- восстановить потерянные документы;
- предоставить налоговой службе;

- оформить ипотечный кредит;
- оформить право собственности;
- оформить наследство;
- провести межевание;
- уточнить земельные границы;
- проверить, кто арендодатель;
- проверить, исправлена ли техническая ошибка 

в Росреестре;
- подготовить документы для общего собрания 

собственников жилья;
- снять обременение;
- предоставить судебным приставам;
- предоставить суду.

С 1 марта вступают в силу 
дополнительные меры защиты 
информации «ВетИС» и компо-
нента Меркурий. В этой связи 
напоминаем о необходимости 
указания полных регистрацион-
ных данных для лиц, имеющих 
доступ к «ВетИС» (мобильный 
телефон и СНИЛС).

Ранее уже упоминалось, что в 
целях информационной безопас-
ности участники рынка должны 
указать свой СНИЛС и номер 
мобильного телефона для осу-
ществления двухэтапной аутен-
тификации при входе в систему, 
чтобы сохранить доступ к своему 
аккаунту. Однако при недавней 
проверке выяснилось, что всего 
лишь 2% из общего числа поль-
зователей прислушались к этой 
рекомендации. Сложившаяся си-
туация благоприятна для мошен-
ников, которые пользуются этой 
уязвимостью, тем самым нанося 
ущерб многим добросовестным 
участникам рынка. 

В ближайшее время в ВетИС 
будут введены следующие тре-
бования, касающиеся паролей 
для входа в систему: изменится 
минимальная длина пароля – от 
8 символов и больше; станет 
необходимым наличие в паро-
ле строчных, заглавных букв и 
цифр. Появится срок действия 
пароля – 180 дней, после чего его 
обязательно потребуется сменить 
на новый, который ранее ещё не 
использовался. Соответствующее 
уведомление появится в личном 

кабинете за 14 дней дозаверше-
ния срока его действия. Если 
ничего не предпринимать, доступ 
будет заблокирован, пока вы не 
произведёте смену пароля. Пока 
что изменения коснутся только 
компонента «Веста», но в скором 
времени, вероятно, будут приме-
нены и к остальным.

Кроме того, с сегодняшнего 
дня пользователи получат воз-
можность не только подключать 
новые способы аутентификации 
и входа в систему, но и отклю-
чать те, которые они не будут 
использовать. Например, если 
для авторизации в ГИС человек 
использует вход через ЕСИА, он 
может заблокировать все прочие 
способы аутентификации. Также 
начата работа по внедрению воз-
можности регистрации в «ВетИС» 
через Госуслуги.

По всем интересующим во-
просам обращаться по теле-
фону: 67-58-20 (Управление 
Россельхознадзора по РД)



ЧИ КОРР.

Ахцегьрин хуьруьн Къуза 
патан саки кьиляй кьи-
лиз фенвай ГЭС-дин 

еке къаналдин цикай инсанри 
хъун, дугунар авун ва яшайишдин 
игьтияжар патал менфят къачузва. 
Цин чешмеяр михьидаказ хуьн, 
абур кьенятлувилелди ишлеми-
шун важиблу я. Халкьдин хейлин 
мисалри чаз и кардиз эверзава. 
Ислам диндини яд чиркинарун 
еке гунагь яз гьисабзава. Гьайиф 
хьи, чи арайра и кар аннамиш 
тийизвай, цин чешмеяр фагьум-
сузвилелди чиркинарзавай инса-
нар пара жезва. И кар хулара яд 
авачир вахтара иллаки хъсандиз 
ашкара я.

Алай вахтунда инсанри яшай-
ишдин химиядикай гегьенш-
диз менфят къачузва. Гзафбуру 
кIвалера, гьаятра гьамамарни 
эцигнава. Чуьхуьнагар авур, къа-
пар, пекер чуьхвей чиркин ятар 
бязибуру къаналдиз ахвадарзава, 
гуя им абуруз ачух канализация 
я. Гъиле гьатай вуч хьайитIани 
гадариз, абур цин кIане ацукьзава 
Агъа паталай и яд са ни ятIани 
хъвазвайди, адал салар, багъ 
дигизвайди, яшайишда ишле-
мишзавайди, вацIук ва гьуьлуьк 

какахьзавайди гьич фикирзавач. 
Абуру инфекциядин хаталу азарар 
арадал гъун мумкин я.

Цин чешмеяр чиркинарунин 
вилик пад энгел тавуна кьун чара-
суз я. И жигьетдай чна алахъунар-
ни ийизва. ИкI, «ЦIийи дуьнья» 
газетдин алатай йисан 52-нумра-
диз райцентрдин ГЭС-дин къанал 
эхиримжи 2-3 йисан къене михьи 
тахвуна, лап эйбежер гьалдиз 
атанвайдакай кхьенвай макъала 
ганай. Гьайиф хьи, талукь тир 
идарайри ва къуллугъчийри и 
месэла кваз кьазвач. Ахьтин 
фикирдал къвезва хьи, гуя абур 
райондин газетдиз стIун килиг-
завач. Къанал михьи тавуна са 
шумуд йис я. Виликрай и кар 

жемятдин субботникралди ийиз-
вайди тир. «Цин къанал нинди я? 
Ам ни михьун лазим я?» суалар 
арадал хъвезва. Бес хуьруьн Со-
ветдиз, полициядин участко-
выйриз, санэпидкъуллугъдиз, 
административный комиссиядиз и 
жигьетдай арадал атанвай гьалар 
аквазвачни? Эгер чна тIебиат, 
цин чешмеяр михьидаказ хуьниз 
ийизвай рафтарвал дегишайтIа, 
ида, шаксуз, чи умуми меденивал 
артух ва сагъламвал хъсан хьуниз 
къуллугъда.

Великобританиядай тир 
духтур-диетолог Роб 
Хобсона къейдзавайвал, 

ичери инсандиз артухан заланвал 
гадариз куьмекзава. Мисал яз, 
100 грамм ичик хейлин чIунар 
ква. Абуру инсандихъ тух хьанвай 
хьтин гьисс арадал гъизва. Ичер 
суткада са сеферда хуьрек недал-
ди вилик ишлемишна кIанда. И 
тегьерда куьк инсандивай йисан 
къене 5 килограммдилайни гзаф 
пи гадариз жеда. 

Идалайни гъейри, ичерик квай клетчаткади ратара авай бакте-
рийрин кьадар пайгардик кутазва. Ида пи арадал атун явашарзава 
ва бедендин заланвал тIимил хьуниз хъсан таъсирзава. Диетологди 
лугьузвайвал, куьк инсанар патал шоколаддин ва я кифетлу маса ши-
ринлухрин чкадал ичер ишлемишун гзаф менфятлу я.  

Агьмед АГЬМЕДОВ, 
Ахцегьрин 50 - нумрадин 
ПЧ-дин  начальник

Малум тирвал, хъуь-
тIуьн вахтунда  чими-
вал таъминарун патал 

чна   пичер ва электротадаракар 
ишлемишзава. Абур къайдадик 
кваз  хьун иллаки важиблу я. Кьа-
дардилай  артух электротадаракар 
ишлемишуни электрикдин симерал 
алава гуж акъулдзава. Ихьтин крар 
себеб яз цIай кьунар  арадал  атай 
вахтарни жезва.

Гь а р  с а  ка с д и  к I ва л я й 
экъечIдайла  яшайишдин техника 
токдикай хкудна кIанда. Идалай-
ни гъейри, цIай кузвай пичерин 
ракIарар ачухун, абурун винел 
парталар, кIарасар ва маса шейэр 
кьурурун кIевелай къадагъа я.  Пи-

черин ва абурун трубайрин винел 
патар мукьвал-мукьвал руквадикай 
михьна ва киреждай асунна кIанда. 
Эгер куь пичини ферер ганватIа,  ам 
ремонт хъувун чарасуз я. Пичина 
цIай хъийидайла гьич садрани бен-
зин, нафт  ва фад цIай акатдай маса 
шейэр ишлемишмир. Мукъаятвили  
саламатвал гьамиша таъминардай-
ди рикIел хуьх!

ЦIийи  дуьнья
 (Новый  мир)

КЕФЕРПАТАН  КОЛУМБ

МУКЪАЯТВАЛ 
САЛАМАТВИЛИН ЗАМИН Я         

ЗАР АЛАЙ ТIВАРАР

  ЦIАЙ ХАТАЛУ Я          

КХЬЕЙДАКАЙ МАД СЕФЕРДА

ЦИН КЪАНАЛ НИ 
МИХЬУН ЛАЗИМ Я?

А.А.АЛИВЕРДИЕВ

Алим, Дагъустандин биологи-
ядин илимрин сад лагьай доктор, 
профессор, ДАССР-дин илимрин 
лайихлу деятель, Россиядин выс-
ший школадин  лайихлу работник 
Агъалар Абутрабович Аливердиев 
рагьметдиз фена. Ада 1955-йисалай 
Дагъустандин государстводин уни-
верситетда кIвалахна. 

Профессор Агъалар Аливердиев 
инсандин ва гьайванрин физиоло-
гия ахтармишунин кардив анжах 
вичиз хас тир жуьреда эгечIай 
алим-биолог тир. Ада ДГУ-дин 
биологиядин факультет тешкилун 
ва Дагъустандин биологиядин илим 
арадал атун, вилик фин патал еке 
зегьметар чIугуна. Алим СССР-дин 
АН-дин президиумди, СССР-дин 
АН-дин илимдин советди комплекс-
ный месэлайрай тестикьарнавай 
«Механизмы адаптации живых 
организмов к электромагнитным 
излучениям» тIвар алай илимдинни 
ахтармишунрин кIвалахдин руково-
дитель тир. Агъалар Абутрабович 
неинки ахтармишунрал машгъул 
хьана, гьакIни ада къачур илимдин 
делилар республикадин къуш-
чивиле ва малдарвиле уьмуьриз 
кечирмишна.

Ада теклифай гьайванриз ва 
къушариз ультрафиолетовый нурар 
гунин вини дережадин технология 
Буйнакский, Хасавюрт ва Къизи-
люрт районрин колхозра ва совхозра 
агалкьунралди са шумуд йисуз 
ишлемишна. ДАССР-дин хуьруьн 
майишатдин Министерстводин де-
лилралди, гьайванрин ва къушарин 
менфятлувал хкажун патал ультра-
фиолетовый нурари аквадай хьтин 
нетижаяр гана. Гьа и кIвалахдай 
адаз Дагъустан Республикадин 
Государстводин премия гана. Про-
фессор А.Аливердиев биотехноло-
гиядай международный «Холод» 
академиядин член-корреспондент, 
Нью-Йоркдин академиядин акаде-
мик тир. Агъалар Аливердиев илим-
дин 150 далай гзаф кIвалахрин автор 
тир. Абурун арада къад монография, 
гзаф кьадар макъалаяр, гьакIни вуз-
рин биологиядин ва психологиядин 
факультетрин студентар патал герек 
пособияр авай. Ада «Инсандин ва 
гьайванрин физиология» учебный 
пособие Дагъустандин вузрин био-
логиядин ва психологиядин факуль-
тетра кIелзавай студентри ишле-
мишзава.                А.А.Аливердиеван 
экуь къамат ам чидай вирибурун 
рикIера гьамишалугъ яз амукьда.

          «АХЦЕГЬ РАЙОН » 
МР-ДИН  АДМИНИСТРАЦИЯ 

          РАЙОНДИН «ЦIИЙИ 
ДУЬНЬЯ» ГАЗЕТДИН РЕДАК-

ЦИЯДИН  КОЛЛЕКТИВ

Ахцегьрин хуьруьн агьали, 
буругърин устIардин 
хва Азиз Гьажимирзое-

вич Алискерова (1914-1956) Мо-
сквадин ва Бакудин нафтIадин ин-
ститутра кIелна. Гьа са вахтунда 
Бакудин аэроклубда кIелуналди 
ада самолетдин штурвалдихъ 
ацукьдай ихтияр къачуна. Ам 
хъсан шикилар ядайди, художник, 
шофер тир. 

1936-йисалай эгечIна 16 йисан 
вахтунда ада инженер-геолог-
виле ва Куйбышев шегьердани 
Колымада авай «Востокнефть» 
трестда партиядин начальниквиле 
кIвалахна. Магаданский областда 
Колымада виридалайни ириди 
тир Берелехский управлениедин 
начальник яз ада къизилдин про-
мышленный мяден ачухна ва ах-
тармишна, гьакIни Берелех вацIун 

дередин лап хъсан гележегдикай 
виликамаз лагьана. Азиз Гьажи-
мирзоевичан руководстводик 
кваз са жерге йисара кIвалахай 
Колымадин виридалайни яшлу 
геологрикай сад тир В.Г.Булычева 
рикIел хкизва: «Азиз Алиске-
ровахъ галаз кIвалахиз гьамиша 
гзаф итижлу тир. Ада месэла вири 
терефрихъай гегьеншдаказ гьялу-
нал, кардин гъавурда хьунал, куь-
тягь тежедай энергиядал фикир 
вичел желбдай… Чун, лагьайтIа 
жеда хьи, кIвачяй аватдай, амма 
Азиз Гьажимирзоевича ашкъилу-
даказ кIвалахдай…».

ТIвар-ван авай инженер ва 
кар алакьдай тешкилатчи тир 
адан зегьмет Зегьметдин Яру 

Пайдахдин кьве ордендалди, 
медалралди къейднава. Адан 
тIварунихъ Магаданский областда 
авай «Алискерово» шегьер янава. 
Ина А.Алискероваз талукьарна-
вай музейни ава. 

АРТУХАН ЗАЛАНВАЛ 
ГАДАРИЗ КУЬМЕКЗАВА

КьетIи, кIеви къаст авачирдаз алакьун-камални бес жезвач.
                                                            В.ШЕКСПИР

Гьар са касдин къимет адан къастунай аквада: къаст инсандин 
дамахни я, лайихлувални.

Н.ШЕЛГУНОВ
Тежер хьтин крарни анжах са инсандилай алакьда. Анжах ахьтин-

бурулай – чпелай и кар алакьда лагьана фикирзавайбурулай. Хесетар, 
къилихар – ибур тербияламишунин нетижа, къаст я.

Р.ЭМЕРСОН
Ягьдиз, гьаядиз муьтIуьгъ, табий хьухь, амма къастунин иесини 

хьухь.
АЗЕРБАЙЖАНРИН МИСАЛ

Сабурлувал, кIевивал, къаст нихъ аватIа, гьам гъалибни жеда.
ИТАЛЬЯНВИЙРИН МИСАЛ

КАМАЛДИН ХАЗИНАДАЙ


